Akademik Kristaq PRIFTI (Tirang)

KONTRIBUTI I KOMITETIT
“MBROJTJA KOMBETARE E KOSOVES”
PER RIMEKEMBJEN E PAVARESISE
SE SHQIPERISE DHE PER BASHKIMIN
KOMBETAR (1918-1924)

Komiteti “Mbrojtja Kombétare e
Kosovés” u themelua né€ Shkodér mé
1 mayj té vitit 1918, né€ nj€ situaté nga
mé té véshtirat pér shqiptarét, kur
Kosova, trevat Lindore e Veriore dhe
Cameéria né€ jug, prej disa vjetésh ishin
véné, sipas vendimeve t&
Konferencés s€ Londrés mé 1912-
1913, nén zgjedhén serbe, malazeze
e greke, ndérsa Shqipérin€ ¢ pavarur,
té pushtuar gjaté Luftés s€ Paré
Botérore nga ushtrité e shteteve té
huaja, e kércénonte njé rrezik edhe
mé i madh nga ai i vitit 1913, rreziku i zhdukjes pérfundimtare si
shtet, sipas klauzolave t& Traktatit t& Londrés, q& disa Fuqi té
Médha patén nénshkruar mé 26 prill 1915.

I udhéhequr nga personalitete té till¢, si Kadri Hoxha
(Prishtina), qé ishte edhe kryetari i tij, Hasan Prishtina, Bedri
Pejani, Bajram Curri, Sali Nivica, Tafil Boletini etj., t& njohur pér
kontributin e tyre t& veganté né Lévizjen Kombétare Shgqiptare t€

fillimit t€ shek. XX, ky Komitet, ndonése mbante emrin “Mbrojtja
Kombétare e Kosovés”, u ngrit mbi interesat krahinoré€, né€ lartésiné
e interesave té pérgjithshme kombétare. Clirimin e Kosovés e té
viseve t€ tjera udhéheqésit e veprimtarét e tij e konsideronin si
pjesé té zgjidhjes sé ¢éshtjes kombétare shqiptare, né térési, ndérsa
bashkimin e tyre me Shqipériné e pavarur si nj€ t€ drejté t&€ ligjshme
té popullsisé sé kétyre trevave pér t’u bashkuar me atdheun e
tyre, t€ cilit 1 pérkisnin dhe prej té cilit ishin shképutur padrejtésisht
mé 1913. Komiteti i Kosovés pérkrahu platformén e pérgjithshme
té forcave mé té€ pérparuara patriotike té€ vendit dhe né pajtim me
té€ formuloi edhe programin e tij politik, bazat e t€ cilit u hodhén
qysh me formimin e tij, mé 1918', dhe u pasuruan mé tej, duke u
ngritur né njé shkallé mé t& larté, né Programin themeltar té
miratuar mé 30 gusht 19202 /[

Me gjithé evolucionin & pésoi nén ndikimin e gjendjes politike JHE

né vend dhe té detyrave qé dilnin para Lévizjes Kombétare
Shqiptare, pérmbajtja themelore e kétij Programi mbeti e njé;jté:
parashikohe;j zgjidhja e dy detyrave kryesore: sé pari, sigurimi 1
pavarésisé dhe 1 integritetit territorial té shtetit shqiptar, futja e tij
né rrugén e demokracisé e té pérparimit dhe, sé dyti, bashkimi i
té gjitha viseve shqiptare té€ robéruara me Shqipériné, né njé shtet

té n)esuar kombétar, si kusht 1 domosdoshem per zhvillimin pohtlk,

* *
*

1. Komiteti 1 Kosovés dhe drejtuesit e t€ tij patén meritén e
vecanté qé né ato gaste vendimtare pér fatet e kombit 1
pérgendruan pérpjekjet e tyre né mbrojtjen e Shqipérisé sé pavarur
nga rreziku 1 copétimit pérfundimtar, si¢ thuhej né Programin e
paré t€ Komitetit, t€ 1 majit 1918, né konsolidimin e “Shqipérisé
sé liré e vetéurdhéronjése’, qé pérbénte ¢éshtjen kryesore e mé

! Shih mé gjeré: Z. Shtylla Rreth krijimit e vepnmtansé sé Komitetit “Mbrojtja
e.¢ Kosovés" né vitet 1918-1920, né: “Studime historike”, nr. 3, 1986.

wa. (Pérmbledhje dokumentesh 1908-1934), pérgatitur nga K.

a2, Tirang, 1983, dok. 66, f.108-109.

He: L. Culaj, Komiteti “Mbrojtja Kombétare e Kosovés” 1918-

¥ 1997, £.28.

madhore pér t& ardhmen e kombit shqiptar dhe t& veté Kosovés
e t€ viseve té tjera qé ishin véné nén robériné jugosllave e greke.

Rimékémbjen e shtetit t& pavarur shqiptar, qé€ pérfagésonte
pér gjithé shqiptarét jo vetém simbolin e pavarésisé, por edhe t&
unitetit t€ tyre kombétar, bérthamén rreth sé cilés do té
bashkoheshin edhe viset shqiptare t& aneksuara nga shtetet fqinje,
Komiteti i Kosovés e shihte si njé kusht t& domosdoshém pa té
cilin nuk mund t& béhe;j fjalé as pér ¢lirimin e Kosovés, as edhe
pér zgjidhjen e ¢éshtjes kombétare shqiptare, né térési.

Né ményré edhe mé té qarté e té pércaktuar, Komiteti e
formuloi kété objektiv né proklamatén e janarit t& vitit 1919, né t&
cilén, duke shprehur qéndrimin ndaj politikés italiane e franceze
né€ Shqipéri, shpalli botérisht se “qéllimi i tij kryesor &shté t&
vendosé njé Shqipéri indipendente, t€ pérjashtuar nga ¢do lloj
protektorati, té ¢lirojé Kosovén e ta bashkojé me Shqipériné dhe
se do t€ kundérshtojé cilindo qé do t’i kundérvihet kétij qéllimi™.

NEé kushtet, kur né Lévizjen Kombétare Shqiptare mungonte
njé€ organizat€ e vetme, e afté pér t€ bashkérenduar veprimtaring
e shogérive e t&€ komiteteve brenda e jashté vendit drejt njé qéllimi
t€ vetém, pérballimit me forca t&€ bashkuara té agresionit té
shteteve t€ huaja, Komiteti i Kosovés u bashkua me nismén pér
thirrjen e Kongresit t€ Durrésit, q¢ do té€ formonte geveriné
shqiptare, e cila do t’i pérfagé€sonte shqiptarét para Konferencés
s€ Pages q€ sapo kishte filluar punimet e saj. Por, megjithé
pérpjekjet e Hoxha Kadri Prishtin€s dhe té atdhetaréve té tjeré
g€ morén pjes€ né Kongresin e Durrésit mé€ 25 dhjetor 1918,
geveria e Turhan pashé Pérmetit, e dalé prej tij, u formua nén
ndikimin e Italisé dhe ndoqi njé politiké proitaliane. N€ kéto
rrethana edhe delegacioni 1 dérguar prej saj pran€ Konferencés
sé Pages né Paris nuk gqe né gjendje t€ mbronte pavarésiné e
Shqipérisé dhe ¢éshtjen shqiptare né térési.

Komiteti i “MKK” shumé shpejt iu kundérvu politikés
kapitulluese, proitaliane t€ qeverisé sé Durrésit_,,elv:cj"}g; -.-n.é

»"& > ,‘ -_(..

4 Lufta e popullit shqiptar pér ¢lirimin kombétar 1918-1920, pérgzmtu; nga M -
Cami e 1. Luga, véll I, Tirang, 1976, dok. 43, f.75. | 'V |

kundérshtim me aspiratat kombétare t€ popullit shqiptar dhe me
até qé prisnin shqiptarét prej saj, u pajtua me iden€ e protektoratit
italian a t€ njé mandati t€ ndonjé shteti tjetér mbi Shqipériné’.
Ishte Bedri Pejani ai g€, me cilésin€ e sekretarit t€ Komitetit t&
Kosovés, e dénoi geveriné e Durrésit pse kishte hyré né€ rrugén e
bashképunimit me Italin€, pa marré parasysh pérpjekjet e saj pér
té vendosur protektoratin mbi Shqipérin€®. Edhe Kadri Prishtina,
né mbledhjen e pérfagésuesve t€ Plavés e té Gucisé, e kundérshtoi
hapur idené e Turhan Pashés pér t€ zévendésuar kérkesén e
pavarésisé sé Shqipérisé me autonominé e saj, pér t’1 hapur késhtu
rrugén “protektoratit t& méshirshém té Italis€, pa t€ cilin nuk
jetokérka dot Shqipéria...” . “Komiteti, - theksonte Hoxha Kadri
Prishtina, - nuk do t’u béjé lutje italjanéve dhe nuk do t&é marré
asnjé angazhim ndaj tyre’”.

Duke shpresuar pér njé kohé ashtu, si shoqgérité e organizatat
e tjera patriotike, se Konferenca e Pages e Parisit, e mbledhur né
kushtet e njé konstelacioni té ri né marrédhéniet ndérkombétare,
kur me shthurrjen e perandorive shumékombéshe né mbarim té
Luftés sé Paré Botérore, po formoheshin shtete t€ reja t€ pavarur,
do té zgjidhte edhe géshtjen shqiptare, Komiteti i Kosovés i dérgoi
asaj memorandume té njépasnjéshme, né€ té cilat kérkonte té
respektohej pavarésia e shtetit shqiptar dhe té€ viheshin né vend
padrejtésité gé atij i1 ishin béré né Konferencén e Londrés. Né
dhjetor té vitit 1918 ai ngarkoi njé nga udhé&heqésit e tij mé té
shquar, Hasan Prishtinén si kryetar t€ delegacionit g&é do té
dérgohej né€ Paris, né fillim t€ vitit 1919, pér té protestuar kundér
vendimeve € padrejta qé Fuqité e Médha kishin marré mé 1913
ndaj kombit shqiptar. Por pér shkak t&€ pengesave qé i nxori geveria
e Turhan Pashés, Hasan Prishtina nuk mundi té shkonte atéheré
né Francé®. “Madje, - si¢ 1 shkruante ai Hoxha Kadri Prishtinés
me sa duket né gershor 1919, - nuk mé jepnin pé€lqimin as pér

* Arkivi Qendror i Shtetit i Republikés sé Shqipérisé (mé tej: AOSh), Fondi 846,
dos. 16, f.9.

¢H. Bajrami, Bedri Pejani, Prishting, 1994, f.16.

"L. Culaj, vepér e pérmendur, £.44-45.

® Hasan Prishtina ..., dok. 65, f.108. Ky dokument, pér shkak t& ndonjé gabimi
teknik, mban datén 26 gershor 1920, n& Wﬁt 1919. ( Shén.aut.).

kthimin tim n€ Shqipéri. . .E mjera Kosové, e ndershmja Kosové. ..
nuk po lejohet qé t& keté njé delegaté edhe né gastin kur éshté
shtruar fati i gjithé boté&s, pérséri pér shkak té ambicies...nuk po
tolerohet t&€ ndodhet né Paris™.

Né kéto rrethana, Komiteti “MKK” u dha t& drejtén ta
pérfagésonin né kété Konferencé dy anétaréve t& delegacionit t&
geverisé€ s€ Durrésit, t& cilét pérfagésonin edhe qytetin € Shkodrés,
Gjergj Fishtés dhe Mithat Frashérit, duke i ngarkuar ata t’i
parashtronin Konferencés kérkesén e tij pér njohjen e njé Shgipérie
vetégeverisése, té pérjashtuar nga ¢do protektorat i huaj dhe me
kufijté e saj etniké'®.

Njohja me klauzolat e Traktatit t&€ Londrés t& 26 prillit té vitit
1915, g€ parashikonin copétimin e Shqipérisé ndérmjet Italisé,
Serbis€ e Greqisé€, prania né territorin e shtetit shqiptar e forcave
té tyre ushtarake, jo vetém gjaté luftés, por edhe pas saj, ishin
déshmi t€ mjaftueshme qé Komiteti “MKK?”, ashtu si gjithé
atdhetarét shqiptaré, t€ vlerésonte rrezikun qé i kércénohej
pavarésisé s€ Shqipéris€ nga kéto tri shtete. Ndérkaq Komiteti 1
Kosovés, pa nénvlerésuar aspak rrezikun qé pérfagésonte pér
térésing€ territoriale t€ Shqipéris€ agresioni 1 dy shteteve fqinje, 1
Jugosllavisé dhe i Greqis€é dhe, ndoné€se mendonte se duhej
pérfituar nga kontradiktat ndérmjet Italis€ e Jugosllavisé, iu mbajt
piképamjes se politika e Italis€ ndaj Shqipéris€, q€ mbante t&
pushtuar Vlorén e interlandin pérreth dhe synonte t€ vendoste
protektoratin mbi Shqipéring, pérbénte né€ até periudhé rrezikun
kryesor pér pavarésiné e shtetit shqiptar. Italia dhe Antanta g€ e
pérkrahte até kishin gené frymézuesit e Traktatit t€ Londrés té
1915-&s, té cilin kérkonte ta zbatonte edhe Konferenca e Pages
e Parisit!!.

Né proklamatén e shpallur né janar té vitit 1919, kur
Konferenca e Parisit sapo i kishte filluar punimet e saj, Komiteti
“MKK” shpalli botérisht se “pushtimi i Vlorés, i Sazanit dhe 1

° Po aty.

191, Culaj, vepér e pérmendur, £.53.

! Lufta e popullit shqiptar-..., véll 1, dok. 43, £.75; dok. 66, £.122-123; dok. 218,
£.330-333. Po aty, véll. 11, dok. 3, f.13.

Karaburunit nga Italia €shté€ njé dém i madh pér Shqipériné si nga
ana politike, tokésore dhe ekonomike”. Me kété akt, theksonte
ai, Italia “i parapriu copétimit t&€ Shqipérisé dhe ndoqi njé politiké
té till€ g€ po 1 gel rrugén kétij copétimi'2,

Drejtuesit e Komitetit arritén né pérfundimin se débimi i
forcave pushtuese italiane nga Vlora dhe interlandi pérreth ishte
nj€ nga veprimet mé t€ para dhe mé t€ domosdoshme qé duhe;j t&
ndé€rmerrej pér t€ siguruar pavarésiné e Shqipérisé, sepse me
kété masé do t’i jepej fund “synimeve té fqinjéve qé kérkonin
pjes€ t€ tjera nga atdheu yn&”"* si edhe agresionit jugosllav e
grek ndaj trojeve shqiptare t€ Veriut, t& Lindjes e t& Jugut.

Veprimtaria e Komitetit “MKK” pér mbrojtjen, pavarésiné dhe
pér integritetin e shtetit shqiptar tregoi, pa asnjé médyshje, se
udhéheqésit dhe veprimtarét e tij ishin pérfagésues té vérteté té
interesave té€ larté t€ mbaré kombit shqiptar. Pér ta ishte i dashur
dhe i shtrenjté ¢do vend i atdheut, prandaj u pérpoqén njélloj pér
paprekshmériné e ¢lirimin e Shkodrés e t& Vlorés, té Gjirokastrés
e t€ Korgés, t€ Kosovés dhe t€ gjitha viseve té tjera shqgiptare.

Kur né verén e vitit 1919 Serbia i zgjeroi ndérhyrjet né
Shqipériné e Veriut, Komiteti i Kosovés, népérmjet njé udhézimi,
g€ u pércolli organizatave t€ tij mé 25 gusht 1919, dénoi kéto
orvatje t€ reja t€ serbéve pér t’u shtriré mé tej né tokén shqiptare,
drejt Malésisé s€ Shkodrés. Ai theksoi me kété rast se, si pushtuesit
serbé, ashtu dhe ata greké po inkurajoheshin edhe nga veprimet
e Italisé né bregdetin shqiptar. “Té ngulunit e Italisé pér pushtimin
e Vlorés... dhe kémbéngulja e saj pér zbatimin e Paktit t&€ Londrés
dhe pér t€ mbajtur té pushtuar Vlorén, - shkruante Komiteti né
ato dit, - do t& béhen shkak qé Shkodra dhe krahinat e Gegérisé
deri né breg t€ Drinit kané pér t’iu dhéné serbéve e malazezéve,
ndérsa Toskéria Greqisé dhe do t& béhet késhtu njé Shqipéri prej
250 000 frymésh, né mes té bregut t&€ Matit e Vjosés™'¢. Po késhtu
né nj€ letér t€ datés 28 gusht, Kadri Prishtina, duke paralajméruar
bashképunétorét e tij pér rrezikun italian né Shqipéri, shkruante

2 Po aty.
B Po aty, véll. 1, dok. 43, £.75; dok. 218, £.330-333.

' Po aty, véll. 1, dok. 218, £.330-333.

se “politika e tanishme e Italis€ mund té sjellé copétimin e
Shqipérisé dhe té shkaktojé trazira né vend”, se “kokéfortésia e
italianéve né géshtjen e Vlorés do té shkaktojé, pa asnjé dyshim,
s€ shpejti luftime té pérgjakshme midis italianéve dhe
shqiptaréve..., ndérsa veprimet e serbéve do t& béhen shkak qé
Shqipéria té digjet e té pérgjaket”'s.

Megjithaté, sikurse dekdaronte kryetari i Komitetit “MKK” né
ato dit€, shqiptarét shpresonin ende se Evropa nuk do ta kryente
kété krim e nuk do té krijonte njé Poloni té re né Ballkan. Ishin
kéto shpresa ato qé e shtyné Komitetin “MKK” ta vinte gjithnjé
theksin né mjetet diplomatike té luftés, té€ vazhdonte t& ushtronte
trysni né€ rrugé paqésore mbi Konferencén e Parisit pér zgjidhjen
e ¢éshtjes shqiptare dhe t€ vazhdonte té tregohej i pérmbajtur né
géndrimin ndaj Italis€ e Serbis€. N&é udhézimet e tij té 25 gushtit,
Komiteti “MKK” u rekomandonte degéve dhe veprimtaréve té
ti) t€ mos 1 acaronin marrédhéniet me italianét e serbét, té
shmangnin pérpjekjet me forcat e tyre ushtarake, deri né ditén qé
Konferenca do té€ merrte vendim e do té shénonte kufijté e
Shqipérisé, q€ parashikohe;j té€ kryhej deri mé 15 tetor 1919 dhe
kérkonte prej tyre t€ ruanin bashkimin me fuqité e tyre pér até
kohé kur ato do t€ ishin mé t€ nevojshme'®.

Por né protestat dhe né thirrjet e shpallura né fundin e gushtit
dhe gjaté muajit shtator té vitit 1919, kur u pérhapén lajme se
Konferenca e Parisit po i miratonte pretendimet e Italisg, té
Greqisé e té Jugosllavisé dhe, n€ ményré té€ veganté, do t’u jepte
grekéve Korgén, sipas marréveshjes italo-greke Titoni-Venizellos,
té 29 korrikut 1919, Komiteti i Kosovés dha orientimin pér té
pérdorur pér mbrojtjen e territoreve t€ Shqipérisé, krahas mjeteve
diplomatike, edhe géndresén e armatosur kundér pushtueve t€
huaj, né vecanti atyre greké. Né thirrjen e 31 gushtit drejtuar
kombit shqiptar Komiteti “MKK” e quante lajmin mbi dorézimin
e Korgés si “njé bombé rénuese, si njé rrénim pér gjithé

Shqipériné”. “Njé hije vdekjeje, - thuhej né két€ dokument, - po

5 Po aty, dok. 222, £.338-339.
16 Po aty, dok. 218, £.330-333.

fillonte t&€ mbulonte shtépijat, katundet, qytetet dhe malet tona,
pér shkak té rrezikut qé€ kércénonte Vlorén, Korgén e
Gjirokastrén”. Né ato gaste, kur si¢ shprehej Komiteti i Kosovés,
kishte réné€ “ora e mbrame” pér Shqipéring, gjithé kombi duhe;j té
bashkohe;j rreth parullés “Atdheu né rrezik!”".

Né proklamatat drejtuar kombit shqiptar, udhéheqésit e
Komitetit t&€ Kosovés shprehén vendosmériné e shqiptaréve pér
“t€ mos léshuar asnjé péllémbé toke prej Vlorés, Sazanit e
Pashalimanit™'®, pér t€ mbrojtur Korgén, Gjirokastrén dhe
Shkodrén nga agresorét greké e serbé. Ata grishén “malésorét,
djemté e Shqipérisé s€¢ Mesme e t€ Toskéris€, kreshnikét e
Kosovés” e té mbaré vendit t€ vraponin n€ mbrojtje t& Atdheut
nga rreziku i pushtimit'.

Ndérkohé, duke nxjerré mésime nga ecuria e punimeve té
Konferencés sé Pages dhe sidomos nga géndrimi i saj ndaj ¢éshtjes
shqgiptare, udhéheqésit e Komitetit t&€ Kosovés, filluan ta véshtronin
até dhe politikén e Fuqgive t¢ Médha ndaj shqiptaréve me nj€ sy mé
realist. Ndonése nuk hoqi doré nga mjetet diplomatike t€ luftés,
Komiteti “MKK” nuk 1 vari shpresat vet€ém né€ vendimet e kétjj
forumi, por filloi t€ orientohej njékohésisht drejt luftés s€ armatosur
té popullit shqiptar. N€ nj€ nga thirrjet e tij t€ gushtit t& vitit 1919
Komiteti 1 Kosovés shpalli se koha ka provuar tanimé se “nuk ka
mé njerézi e drejtési (te kjo Konferencé-shén.aut.), se fjalén e
mbrame do ta thoté pushka besnike e shqiptarit”?. N€ kéto thirrje
argumentohej kérkesa e bashkimit t€ t€ gjith€ shqiptaréve né njé
front t€ vetém, pértéritja e epopesé sé€ lavdishme t€ Lidhjes sé
Prizrenit. “Kété rrugg, - theksonte Komiteti, - € kané hapur dikur
té parét tan€, kété do té pérndjekim edhe ne sot”?'.

Komiteti “MKK” dhe veprimtarét e tij mé té shquar 1 pérkisnin
atij krahu patriotik té€ 1€vizjes kombétare, 1 cili e kuptoi drejt se
rreziku 1 copétimit pérfundimtar t€ Shqipéris€ dhe i likuidimit té

7 Po aty, dok. 227, £.345-347.
¥ Po aty, dok. 218, £.330-333.
% Po aty, dok. 227, £.346.

2 Po aty.

2 Po aty.

shtetit t€ pavarur, q€ u shfaq me gjithé forcén e t1) n€ vendimet e
Konferencés sé Pages té Parisit, e sidomos me planin anglo-
franko-italian t& 13-14 janarit 1920 mbi copétimin e Shqipérisé
sipas klauzolave té Traktatit t&¢ Londrés t& vitit 1915, mund t&
pérballohej vetém né qofté se shgiptarét do té dilnin para saj té
bashkuar, me geveriné e tyre, qé do ta pérfagésonte zyrtarisht
shtetin shqiptar né kété Konferencé.

Kur forcat patriotike t& vendit vendosén ta zgjidhnin kété detyré
duke thirrur né Lushnj&, né janar té& vitit 1920, Kongresin e
pérgjithshém kombétar, Komiteti i Kosovés né vendimet e janarit
t€ vitit 1920, qé& 1 pérkasin penés sé Kadri Hoxhés dhe Hasan
Prishtinés, e pérkrahu plotésisht kété nismé, e vlerésoi Kongresin
si nj€ kuvend historik, “qé do té siguronte shpétimin e atdheut”,
do t€ nxirrte nga gjiri i vet njé qeveri me té vérteté atdhetare, e
cila do té vendoste sundimin né gjithé Shqipériné” dhe dha
kontributin e vet n€ pérgatitjen e tij 22.

Né udhézimet qé€ 1 dérgoi Hysni Currit, i cili u caktua né
pérbérjen e delegacionit g€ ishte nisur t&€ merrte pjesé né kuvendin
qé€ po pérgatitej, Kadri Prishtina, theksonte se “Kongresi i Lushnjés
€shté njé mbledhje thjesht kombétare” dhe e porosiste até “té
shkonte menjéheré né Lushnjé”, “sepse koha nuk pret”, ndaj “nuk
duhet humbur asnjé minuté dhe duhet t’i lémé ménjané mendimet
personale”?. Po né at€ dité, mé 1 shkurt u nis pér né Lushnjé me
delegacionin e Shkodrés edhe veté kryetari i Komitetit t& Kosovés.

Komiteti “MKK” udhézoi delegacionin e tij qé té shprehte né
Kongres mosbesimin ndaj qeverisé sé Durrésit, e cila u tregua e
pazonja t€ mbronte pavarésiné e Shqipérisé dhe té pérpigeshin
pér t€ vendosur njé€ besé t&€ pérgjithshme, pér bashkimin e té gjithé
shqiptaréve pér mbrojtjen e térésisé e t€ pavarésisé sé shtetit
kombétar t€ shpallur né Vloré mé 28 Néntor 1912%. U kérkua

2 4OSh, Fondi 846, dos. 16, 1.9-10, 18-20. Shih edhe: Z. Rexha, Kontributi i
Komitetit “Mbrojtja Kombétare e Kosovés” pér mbajtjen e Kongresit té Lushnjés
dhe mbrojtjen e vendimeve té tij, né: “Kongresi i Lushnjés dhe Lufta e Vlorés”,
Tirané, 1974, .80-85.

2 Lufta e popullit shqiptar..., véll. 11, dok. 57, £.71.

2 AQSh, Fondi 846, viti 1920, dos. 19, f1.9-10, dokumenti me daté 3.1.1920.
Shih edhe: Lufta e popullit shqiptar..., véll.ll, dok. 27, £.39-40.

gjithashtu qé delegacioni, i cili do t€ dérgohej nga geveriaere, e
Kongresit té Lushnjés, né Konferencén e Paqges né Paris, t’u
parashtronte Fugive t&¢ Médha dy ¢éshtje kryesore: sigurimin €
njé Shqipérie thjesht té pavarur, q¢ donte té thoshte pa asnjé
protektorat té€ huaj dhe bashkimin e Shqipéris¢ me krahinat e
Kosovés, ish-vilajetin e Manastirit, t¢ Caméris€ dhe t€ Ulqinit, gé
ishin véné né té kaluarén nén sundimin e Serbisg, t€ Malitt€ Zi e
té Greqisé®.

Komiteti “MKK” u vu né pérkrahje t& qéllimit t€ larté té
bashkimit kombétar té vendit dhe t€ sigurimit t&€ pavarésis€ sé
shtetit shgiptar, qé geveria e re, e kryesuar nga Sulejman Delvina,
mori pérsipér té plotésonte qysh me formimin e saj.

Né “Thirrjen drejtuar popullit shqiptar mé 30 janar 19207,
térhigej vémendja e kombit rreth rrezikut t€ copétimit q€ 1
kércénohej Shqipérisé sé pavarur t€ formuar mé 1912, shprehe;j
bindja se “shqgiptarét nuk mund té€ pranojné qé té€ shképuten nga
atdheu, Shqipéria e Jugut dhe Shkodra”, se “populli yné duhet t&
provojé pérballé diplomatéve kriminelé se &shté i zoti t€ mbrojé t€
drejtat e veta”, se “ekzistencén toné do ta sigurojmé me veté
forcat tona dhe me vullnetin toné”. “Gatishméria e kombit shqiptar
pér té béré ¢do sakrificé, - theksohej né kété thirrje, - vullneti 1
madh, vendosmeéria dhe géndrueshméria e tij e patundshme, jané
té mjaftueshme pér shpétimin e atdheut e t&€ kombit. Le t€ béjmé
sakrifica, le té rezistojmé. Késhtu do t€ sigurojmé jo vet€ém
Shqipériné e 1912-1913-&s, por do t& shpétojmé edhe véllezérit
tané té robéruar dhe pjesét me réndési qé iu shképutén atdheut™ .

Komiteti “MKK” dhe kryetari i tij Kadri Prishtina vazhduan
ta drejtonin tehun e luftés rreth rrezikut t€ madh qé pérfagésonte
pér pavarésiné e Shqipérisé protektorati italian né Shqipéri. Né
letrén qé i dérgoi mé 25 maj 1920 pérfagésuesit italian né€ Durrés,
tanimé edhe me cilésiné e ministrit t&€ Drejtésisé, Kadri Prishtina
i kérkonte me kémbéngulje “qé Italia té higte doré nga pushtimi
ushtarak i Durrésit dhe 1 Vlorés”, qé cenonte térésiné territoriale

% Lufta e popullit shqiptar..., vEILIL, dok. 27, £.39-40.
% Po aty, dok. 48, £.60-62.

té€ Shqipérisé dhe “nxiste njékohésisht Jugosllaviné té pushtojé
Shkodrén dhe Greqing, té pushtojé Gjirokastrén e Korgén™?’.

Sikur té kishte dashur té paralajméronte Italin€ pér luftén e
Vlorés qé do té shpérthente né€ qershor té atij viti, Hoxha Kadri
Prishtina i shkruante né kété letér pérfagésuesit té€ saj né Durrés
se, “nése Italia do t€ vazhdojé t€ mbajé administratén civile né
Vloré, do té ndjeké géllime armiqésore ndaj Shqipéris€, né
interlandin e Vlorés, Gjirokastrés dhe n€ Shkodér do t&€ ndodhin
akte armigésore kundér italianéve, do t& keté shkatérrime dhe do
té€ démtohet jo vetém Shqipéria por edhe interesat italiane”?.

Shpartallimi i agresionit italian n€ Vloré dhe n€ interlandin pérreth
trajtohej nga Komiteti “MKK” si njé masé qé do t&€ rimékémbte
shtetin e pavarur shqiptar, do t’i jepte fund agresionit t€ métejshém
jugosllav e grek ndaj trojeve shqiptare t€ Veriut, t€ Lindjes dhe t€
Jugut dhe do té krijonte mundésité pér vazhdimin e pérpjekjeve pér
¢lirimin e Kosovés dhe té viseve té tjera shqiptare?. Ashtu si forcat
patriotike t& mbaré vendit, Komiteti i Kosovés e konsideronte luftén
pér ¢lirimin e Vlorés dhe débimin e ushtrisé italiane nga trojet
shgiptare si njé géshtje t&€ pérgjithshme kombétare, nga zgjidhja e
sé cilés do t& varej pavarésia e shtetit shqgiptar dhe e ardhmja e
kombit toné, e Kosovés dhe e trevave té tjera t& robéruara. “Pushtimi
i Vlorés, -thuhej né njé nga thirrjet ¢ Komitetit “MKK?”, - 1 pret
shpresat pér shpétimin e Kosovés™°. Ndérsa organi i tij, gazeta
“Populli”, shkruante né ato dité se “¢do protesté e jona, pér piké té
nisuri duhet té keté Vlorén, pse duhet t’i mbushet mendja shqiptarit
se e mira a e liga g¢ mund t’i vijé e ka gerdhen né Vlor&™!.
Udhéhegésit e Komitetit t&€ Kosovés dhané ndihmesén e tyre né
mobilizimin e popullit né luftén pér ¢lirimin e Vlorés nga pushtuesit
italian& né gershor-korrik té vitit 1920.

Duke shprehur vendosméring e shqiptaréve pér t€ mos lejuar
njé copétim té ri t& vendit, Komiteti 1 Kosovés shpallte n€ protestat

27 po aty, dok. 259, £.297-298.

2 Po aty.

2 Po aty, dok. 48, £.60-62.

30 «populli”, Shkodér, 7 korrik 1919.
31 Po aty.

e tij se ata do t& luftojné gjersa t& mos mbetet asnjé i gjallé pér t&
ndalur vendimin e Shteteve t&é Médha, qé& do t€ sillte si pasojé
zhdukjen e kombit shqiptar, se “nuk do t€ lejojné t€ shképutet nga
Atdheu-néné, Shqipéria, asnjé péllémbé toké e Vlorés, e Shkodrés
apo e Gjirokastrés dhe e Korgés™2.

Po aq té vendosur u treguan veprimtarét e Komitetit “MKK”
né luftén pér shpartallimin e ndérhyrjes ushtarake jugosllave né
veri t& Shqipérisé né ditét e fundit t€ korrikut t&€ 1920-€s. Né
luftén e Koplikut Komiteti i Kosovés dha ndihmesén e vet né
grumbullimin e forcave vullnetare nga Shkodra e Malésia, q€ u
shkaktuan disfaté pushtuesve jugosllavé, ndérsa débimi i tyre nga
Dibra e zonat pérreth i kushtohet térésisht kryengritjes sé€
atdhetaréve dibrané, té¢ udhéhequr nga Elez Isufi, Ramiz Dibra,
Ramiz Daci e dhjetéra patrioté t€ tjeré, t&€ lidhur me Komitetin
“MKK”. Pérballé qéndresés sé malésoréve mirditoré dhe
luftétaréve kosovaré déshtuan orvajtjet qé qeveria e Beogradit
ndérmori né tetor-dhjetor té vitit 1921 pér t& pushtuar viset veriore
té€ vendit.

Fitorja e popullit shgiptar kundér pushtuesve italiané n€ Luftén
e Vlorés, si dhe shpartallimi i ndérhyrjeve ushtarake jugosllave
né kufijté verioré dhe lindoré t& vendit gjaté viteve 1920-1921, né
té cilat dha kontributin e vet té€ gmuar edhe Komiteti 1 Kosovés,
béné té pavlefshém Traktatin famékeq t& Londérs t€ 26 prillit
1915, projektet antishqiptare t& Konferencés sé Pages né€ Paris,
si dhe ruajtén shtetin e pavarur shqiptar né kufijté€ e vitit 1913.

2. Komiteti “Mbrojtja Kombétare e Kosovés” ishte ndér
organizatat e para atdhetare e demokratike qé pérpunoi njé
program té ploté e t& argumentuar shkencérisht pér zgjidhjen e
¢éshtjes kombétare shqiptare, e cila ishte trashéguar si njé problem
i pazgjidhur nga periudha e Rilindjes € n€ ményré t€ veganté né
vitet 1912-1913 pér shkak t& vendimeve t€ padrejta t€ Konferencés
sé Londrés. I udhéhequr nga intelektualé t€ shquar, Komiteti 1
Kosovés arriti té€ gérshetonte né mendimin e tij politik dhe né

32 Lufta e popullit shqiptar... , véll. 11, dok. 17, £.27; dok. 48, f.61.

veprimtariné praktike interesat e veganté t& popullit shqiptar, pér
njé& jeté shtetérore t€ pérbashkét, t&€ organizuar né bazé té parimeve
mé té€ pérparuara té€ kohés, atyre qé merrnin né konsideraté
kombésing, mbi té€ cilat ishin ngritur edhe shtetet e tjera kombétare
né Ballkan e né€ Evropé dhe me té€ drejtén e kombeve pér
vetévendosje e ushtrim t€ sovranitetit n€ territoret amtare, e drejté
qé tanimé po fitonte qytetarin€ edhe né forumet ndérkombétare.

Megjithése né rrethana tepér t&€ véshtira ndérkombétare, kur
Fuqité e Médha té mbledhura né Konferencén e Parisit nuk
deshén t€ njihnin as shtetin e pavarur shqiptar, té krijuar mé 1912,
dhe po projektonin copétimin e tij, Komiteti i Kosovés mbrojti me
vendosméri, pa asnjé 1€kundje dhe ekuivok té drejtén e ligjshme
té shqiptaréve pér t€ pasur shtetin e tyre t€ njésuar e t€ pavarur
kombétar, né té cilin duhej t€ bashkoheshin t&€ gjitha gjymtyrét e
kombit shqiptar, Shqipéria e pavarur e 1912-1913-&s, Kosova,
trevat shqiptare Lindore dhe Veriore, q€ ishin véné nén zgjedhén
serbe-malazeze dhe Caméria né jug, q€ ishte aneksuar nga Greqia.

Siné programin e tij t&€ paré, mé 1 maj 1918, ashtu edhe mé 30
gusht 1920 e né aktet e mévonshme programatike, Komiteti 1
Kosovés pércaktoi si géllim kryesor t&€ veprimtarisé sé tij zgjidhjen
e ¢éshtjes kombétare, “bashkimin e krahinave t€ Kosovés, ... t€
Dibrés dhe té ¢do vendi tjetér, ku flitej gjuha shqipe me njé€ Shqipéri
té liré dhe té pavarur’.

Komiteti “MKK” u orientua pér realizimin e kétij programi,
né pérdorimin e t& dyja rrugéve, t& asaj paqésore, diplomatike
dhe t& rrugés sé luftés sé armatosur popullore. Né periudhén e
paré, duke shpresuar se Konferenca e Pages e Parisit do t€ vinte
né vend padrejtésité q€ i ishin béré Shqipérisé né Konferencén e
Londrés, mé 1913, Komiteti i Kosovés u pérgendrua kryesisht né
veprimet diplomatike, parashtroi kérkesat e tij né njé varg
protestash, memorandumesh, e letrash, dérguar Konferencés sé
Parisit, kryetaréve té Shteteve t& Médha dhe ministrave t€ tyre
té Jashtém. Né té njéjtén kohé Komiteti “MKK”, népérmjet

33 Shih mé gjeré: Z. Shtylla, artikull i pérmendur, né: “Studime historike”, nr. 3,
1986. Shih edhe: Hasan Prishtina..., dok. 66, £.108-109.

degéve e veprimtaréve t€ tij q¢ mbulonin gjithé Kosovén, Dibrén
e trevat e tjera, u pérgatit pér organizimin e géndresés sé€
armatosur. Pérveg lidhjeve qé mbanin me g¢etat e armatosura, t€
cilat vepronin pa ndérprerje né Kosové, né pérputhje me
organizimin e rregulloret e brendshme té Komitetit, ishin ngritur
prané degéve té tij edhe struktura forcash t€ armatosura. Me
drejtimin e tyre merrej drejtpérsédre;jti, si 1 ngarkuar i Komitetit,
Hysni Curri*.

Komiteti i Kosovés ndérmori edhe hapa konkreté pér t’i béré
té njohur Konferencés sé¢ Paqes kérkesat e shqiptaréve té
Kosovés. Kur u mor vesh se delegacioni i dérguar prej tij né
dhjetor 1918, me né krye Hasan Prishtinén, nuk mundi t€ arrinte
né Paris, Komiteti “MKK” duke ngarkuar ta pérfagésonin né
Konferencé Gjergj Fishta dhe Mithat Frashéri, dy anétaré té
delegacionit té geverisé sé Durrésit, u kérkoi q€, krahas me njohjen
e pavarésisé sé shtetit shqiptar, t’i paraqitnin Fuqive t€¢ Médha
edhe kérkesén pér bashkimin me Shqipériné té€ t€ gjitha atyre
qyteteve e krahinave, t€ pushtuara nga Serbia € Mali 1 Zi mé
1912-1913, né té cilat shumica e popullsisé ishte shqgiptare. Komiteti
i Kosovés i shogéroi kérkesat e tij me statistika t€ holl€sishme
pér pérbérjen e popullsisé sé trevave shqiptare n€ Serbi e né Mal
té Zi dhe me njé harté, té gjitha té pérgatitura nga Ali Shefgeti.
Né fundin e tetorit t& vitit 1919 mundi té€ shkojé né Paris, pér té
mbrojtur ¢éshtjen shqiptare edhe Hasan Prishtina®.

Qysh né janar té vitit 1919 Hasan Prishtina, duke shprehur
aspiratat e Komitetit t&€ Kosovés dhe t&€ mbaré popullit shqiptar, 1
shkruante delegacionit té geverisé sé Durrésit né Konferencén e
Parisit se déshira e gjithé shqiptaréve ishte t&€ bashkohen né njé
shtet t& vetém té pavarur, sipas parimit t& sovranitetit kombétar®.

Shpresa té médha pér zgjidhjen e ¢éshtjes shqiptare ngjallén
te udhéheqésit e Komitetit t&€ Kosovés si te té€ gjith€ atdhetarét
e tjeré shqiptaré 14 pikat e Uillsonit, e sidomos ideja e

L. Culaj, vepér e pérmendur, £.32,36,39.

3 AQSh, Fondi 846, dos. 56, f1.40. Shih edhe L. Culaj, vepér e pérmendur, £.53-
55.

% Hasan Prishtina..., dok. 59, {.102.

parashtruar prej tij pér t’u dhéné popujve té drejtén e
vetévendosjes. N& telegramin qé i dérgoi presidentit Uillson
n€ emér t&€ Komitetit “MKK” qysh mé 18 dhjetor 1918, Hoxha
Kadri Prishtina i lutej té rishikonte vendimet e padrejta té
Konferencés s¢ Londrés té vitit 1913 pér kufijté e Shqipérisé.
Kjo kérkesé u pérsérit né dy memorandumet qé kryetari i
delegacionit t€ qeveris€ s& Durrésit, Luigj Bumgi, i paraqiti
Konferencés s€ Parisit mé 7 dhe 11 mars 1919, né t& cilat
protestohej kundér masakrave serbe né trevat e aneksuara
dhe, duke iu referuar 14 pikave té Uillsonit, kérkohej t’u jepej
shqiptaréve té€ Kosovés e drejta e vetévendosjes®’.

Parashtresat e pérséritura t&¢ Komitetit t&¢ Kosovés, patén
ndikimin e tyre. N& prill t& vitit 1919, presidenti Uillson, ngarkoi
ambasadén e SHBA-sé né Romé gé t’u njoftonte udhéhegésve
t€ Komitetit se “gjendja né Kosové do t& pérmirésohe;j”, cka ngjalli
shpresa t€ reja te shqiptarét. Né njoftimin e tij té€ 24 prillit 1919,
Kadri Prishtina i shkruante parisé sé Malésisé sé Madhe dhe t&
Kosovés se, sipas burimeve t& sigurta, Konferenca do té vinte né
zbatim 14 pikat e Uillsonit dhe se “bashkimi i Kosovés me
Shqipérin€ dukej njé puné e kryer”,.

Komiteti “MKK” e konsideronte ¢éshtjen e ¢lirimit t& Kosovés
dhe té trevave t€ tjera t&€ robéruara si problem té Shqipérisé, pjesé
e s€ cilés ishin kéto treva. I nisur nga ky koncept dhe, me géllim
g€ t’u priste rrugén serbéve pér t€ hyré n€ marréveshje separatiste
me elementé t€ veganté, pér t’i pércaré késhtu shqiptarét dhe
pér t€ copétuar veté€ Kosovén, Komiteti, n€ letrén e tij té€ 3 janarit
1920, drejtuar parisé€ s€ Malésisé s€ Madhe e té€ Kosovés
shkruante se “kurrkush, pos njé geverie thjesht€é kombétare e
atdhetare t€ Shqipérisé, nuk ka me pasé té drejté me u marré
vesh me Serbiné, duke pranuar t€ marré vetém Pején, Gjakovén
e Prizrenin (g€ ishte njé manovér demagogjike e serbéve-
shén.aut.) dhe pér té€ sakrifikuar krahinat e tjera t&€ Kosovés”. I
vendosur pér té€ mbrojtur térésiné e Kosovés, Komiteti i kumtonte

37 L. Culaj, vepér e pérmendur, £.61-62.
3 Lufta e popullit shqiptar..., véll. 1, dok. 115, £.178-180.

parisé kosovare se “gdo marréveshje me serbét q€ bie ndesh me
térésiné tokésore té Kosovés duhet kundérshtuar”®.

Me gjithé besimin te Konferenca e Pages, as Komiteti “MKK”,
as forcat patriotike té Kosovés qé udhéhigeshin prej tij nuk u
béné skllevér té kétij besimi, nuk rané pre e iluzioneve pacifiste.
NE prill té vitit 1919, Komiteti i késhillonte veprimtarét e tij q€ té
mos mendonin se “fati i atdheut i pérket vetém diplomacisé botérore
dhe kérkonte prej tyre té pérgatiteshin pér t’i béré ballé ¢do
rreziku”®, pér t’u hedhur edhe né kryengritje t€ armatosur, e cila
nuk vonoi té shpérthente e té pérfshinte gjithé Kosovén né
pranverén dhe verén e atij viti.

Ky ishte fillimi i asaj 1évizjeje nacionalglirimtare, g€ populli i
Kosovés zhvilloi nén udhéhegien e Komitetit “MKK” dhe té
veprimtaréve té tij mé té shquar gjaté dhjeté vjetéve té téré (1919-
1928) e gé kishte si qelllm té hidhte poshté, me rrugén e luftés sé
armatosur, zgjedhén serbe{ﬁgosllave t’1 jepte fund politikés s€
shpémguljes dhe shfarosjes né masé té shqiptaréve dhe t€ ¢lironte
Kosovén e viset e tjera shqiptare.

Me kété veprimtari Komiteti “MKK” shénoi nj€ fage té re, t€
ndritur né historiné e popullit té¢ Kosovés dhe t€ mbaré kombit
shqiptar. <

» Po ary, véll. 11, dok. 3, f.13.
“ Po aty, véll. 1, dok. 115, £.178-180.

